14-ші Лабораторлық жұмыс– Тақырыбы: Қазақстанның жазығының және таулы аудандарының топырақтарын сипаттау және картаға түсіру. .(4 сағат)

 Сабақтың мақсаты: Қазақстанның жазық зоналарының, тік белдеулерінің топырақтарының химиялық құрамы мен қасиеттерін сараптау, таралу заңдылықтарын білу.

Тапсырмалар: Тау бөктерінің (сұр топырақ, сұр-қоңыр, шалғынды-сұр, т.б.) және таулы аудандардың топырақтарын зерттеп оларды контурлық картаға түсіру, Топырақ картасының шартты белгілерін құрастыру.

Жұмыс барысы. Қазақстан Республикасының топырақ картасын алып әр топырақ зоналарының өзіне сәйкес топырақ типтері мен типшелерінің шекаралары белгілеп контурлық картаға көшіріңдер. Әр топырақ шартты белгілерін және индексін контурлық карталарыңа көшіріңдер.

Қазақ Республикасының жер фонды 275,4 млн. га болып келеді. 

Қазақстанның кең байтақ территориясы үш ірі табиғи-климаттық зоналарға бөлінеді. Бұл зоналарда өзіне тән топырақ түрлері түзілген.

I. Орманды-далалы және далалы аймақтың  орманның сүр және қара топырағы (9,4%). Мұнда ауыл шаруашылық саласында астық өсіретін, егіншілікпен айналысатын алқап. 

Бұл үш аймақшаға бөлінеді:

1. Сілтісізденген қара топырақпен орманның сұр топырағы аймақшасы (0,15%), ылғалы мол, егістікке жақсы игерілген.

2. Құнарлы қара топырақ аймақшасы (4,3%) – қоңыр салқын, құрғақ дала, тұрақты суарусыз егіншілік, аңда-санда құрғақшылық болып тұрады, жауын-шашын мөлшері 220-250 мм жылына.

3. Оңтүстік қара топырақ аймақшасы (5%) – құрғақ дала, жауын-шашын мөлшері 200-220 мм жылына, жиі. құрғақшылық болып тұрады.

II. Құрғақ дала мен жартылай шөл даланың қара-қоңыр топырағы (33,2%), ауыл-шаруашылық саласында егіншілік пен мал шаруашылығында пайдаланады. 

Бұл үш аймақшаға бөлінеді:

1. Күңгірт қара-қоңыр (10,2%) топырақ аймағы. Мұнда суарылмайтын егістік орын алған. Жауын шашын мөлшері 200 мм-ге жуық., жиі-жиі құрғақшылық болып тұрады.

2. Орташа қара-қоңыр топырақ аймақшасы (9%). Екі жылдың бірі құрғақшылық. Мұндағы егілген егіннің өнімі ауа райына тәуелді.

3. Ашық қара-қоңыр топырақ аймақшасы (14%) -  өте құрғақ дала (жартылай шөл дала), негізінен мал шаруашылығы дамыған.

III. Шөлді құба, сүр-құба және тақыр тәрізді топырақтар (44%) аймағы. Бұл екі аймақшаға бөлінеді:

1. Құба топырақ аймақшасы (21%) – негізінен мал жайылымына қолайлы. Егістік тек суармалы жағдайда ғана өсіруге болады. Жалпы жусанды сор шөптер өсетін жайылымдар.

2. Сұр-құба топырақты аймақша (23%). Мал шаруашылығы дамыған орташа шөлді аймақ. Негізінен жусанды сор шөпер өседі. Егісті тек суармалы жағыдайда өсіруге болады. Суармалы егістік Сырдарья, Іле, Шу, Қаратал өзендерінің бойларында орналасқан.


Биік таулы өлкелерде абиғат жағыдайлары жазық алқаптарға қарағанда өзгеше. Таулы өлкенің ауа-райы да, өсетін ағаш, өсімдіктер мен жануарлар дүниесі де басқаша. Бұл өзгерістер тау етегінен жоғары көтерілген сайын анық бөлініп көзге түседі. Таулы өлкелер географиялық жағынан алып қарағанда бір алқапта орналасқанымен жоғары қарай өрлеген сайын табиғаттың климат өзгешелігі байқала береді. Осындай өзгерістерді топырақтан да көруге болады. Топырақтың бұлай өзгеріп әртүрлі аймақтарға бөлінуін топырақтың тік белдеулік аймақтығы деп атайды.


Топырақтың тік белдеулік аймақтығы Солтүстік Тянь-Шаньның орталық бөлігі Іле-Алатауында анық көрінеді. Тянь-Шаньның бұл бөлігінің аймағының толық схемасын Р.И.Аболин 1916 жылы жасап, ол 1930 жылы басылып шықты. Кейінірек кейбір өзгерістер мен анықтамаларды М.А.Глазовская (1945-1949), С.И.Соколов, И.А.Ассинг және А.Б.Курмангалиев (Қазақ ССР-ның топырақтары, 1962 жылы шығарылған. Іле Алатауының таулы және тау етегі топырақтары, 1970) енгізді.

Іле Алатауында мына аймақтарды ажыратады:

I. Тау етегіндегі шөлді-далалы аймақ үш белдеуге бөлінеді:

1.  Ашық аз карбонатты (солтүстік) сұр топырақтар.

2.  Кәдімгі карбонатты сұр топырақтар.

3. Тау етегіндегі карбонатты ашық қара-қоңыр топырақтар.

II.  Тау бөктерінің дала аймағы мына белдеулерге бөлінеді:

1. Таудың күңгірт қара-қоңыр топырақтары.

2. Қара шірігі аз және орташа таудың қара топырақтары.

III.  Орташа таулы шалғынды орманды аймақ топырағы  -  құнарлы, негізінен қара топырақ пен күнгірт қавра түсті орман топырағы

IV.  Орташа таулы шалғынды-орманды аймақ мына белдеулерге бөлінеді:
1. Аралас орманды (шырша- көктерек) – сұр күлгін таулы орманды, қара түсті терең күлгін таулы орманды топырақтар.

2. Қылқан жапырақты ормандар және таулы шалғындар, қара топырақ тәрізді таулы шалғынды топырақтар басым келеді.

V. Биік таулы шалғынды аймақ:

1. Субальпілік таулы-шалғынды биік таулы шалғынды-далалы және торф тәрізді топырақтар белдеуі.

2. Альпілік шалғындар таулы-шалғынды топырақтар.

VI. Биік таулы нивальды аймақ. Топырақ жамылғысы дамымаған.

Шығыс Қазақстан тауларында келесі аймақтар бөлінеді (Соколов А.А. 1964) жоғарыдан төмен қарай:

1. Нивальді қарлар, мұздар және жартастар.

2. Биік таулы шағынды тундралы таулы шалғынды, альпілік және субальпілік шымды және таулы тундралы шымды-торфты және торфты топырақтар.

3. Таулы орманды,  таулы орманды қышқыл күлгінденбеген, әлсіз күлгінденген шымды және торфты топыроақтар.

4. Таулы орманды-далалы аймақ: таулы сұр орманды, қара топырақтар, күлгінденген және сілтісізденген және таулы орманды ксероморфты топырақтар.

5. Таулы және тау етегіндегі далалық аймақ. Кәдімгі және оңтүстік қара топырақтар, қара-қоңыр және таулы далалы ксероморфты топырақтар.

6. Тау етегіндегі шөлді-далалы аймақ, ашық қара-қоңыр топырақтар.

7. Шөлді аймақ: құба және сұр-құба топырақтар.

